
ఓఙ్కారప్రోక్తం   ముక్తిసాధనార్థం  శివార్చనోపదేశమ్ ౧

కశ్యప ఉవాచ -

పురోఙ్కారం మూర్తిమన్తం శివధ్యానపరాయణమ్ ॥ ౫౧౪॥
బ్రహ్మవిష్ణ్వాదయో   దేవా దృష్ట్వా  ప్రోచుర్ముముక్షవః  ।
దేవా ఊచుః
త్వమోఙ్కారోఽస్యతస్తత్త్వం  త్వయైవ  జ్ఞాయతే  తతః ॥ ౫౧౫॥
కిం ధ్యేయం సతతం ముక్త్యై  తద్విచార్య వదస్వ నః ।
శ్రీ ఓఙ్కార ఉవాచ -

మోక్షార్థం  శివ ఏవైకో  ధ్యేయః సర్వైరహర్నిశమ్  ॥ ౫౧౬॥
సర్వమన్యత్పరిత్యజ్య సాదరం భక్తిపూర్వకమ్ ।
యః పితా భవతాం దేవాః స ఏవ శివ ఉచ్యతే ॥ ౫౧౭॥
స ఏవ పార్వతీనాథ యః సర్వసురసత్తమః ।
స ఏవ శ్రీమహాదేవః  స ఏవ త్రిపురాన్తకః  ॥ ౫౧౮॥
స ఏవ వేదజనకః స ఏవాన్ధకసూదనః  ।
సం ఏవ విష్ణుసంహర్తా  స ఏవ మదనాన్తకః ॥ ౫౧౯॥
స ఏవ బ్రహ్మసంహర్తా  స ఏవేన్ద్రవినాశకః  ।
స ఏవ మమసంహర్తా స ఏవాఖిలశాసకః ॥ ౫౨౦॥
ఏతాదృశం శివం మత్వా సచ్చిదానన్దలక్షణమ్  ।
పూజయధ్వం ప్రయత్నేన  ముక్తయర్థం  సర్వసాధనైః  ॥ ౫౨౧॥
శివార్చనం శివధ్యానం శివనామానుకీర్తనమ్ ।
శివక్షేత్రనివాసశ్చ  ముక్తిసాధనముచ్యతే ॥ ౫౨౨॥
శివార్చనం చ విధివన్నానావేదాన్తసమ్మతమ్ ।
తన్మోక్షదమితి ప్రోక్తం   మహేశేనాతితత్త్వతః ॥ ౫౨౩॥
- -

ఓఙ్కారప్రోక్తం   ముక్తిసాధనార్థం  శివార్చనోపదేశమ్ ౧

పురా పృష్టో మహాదేవః శివయా జ్ఞానరూపయా  ।
కిం మోక్షదమితి ప్రీత్యా  తదాఽఽహ భగవాఞ్ఛివః ॥ ౫౨౪॥
శ్రీసదాశివ  ఉవాచ -

శివే మదర్చనం ధ్యానం మన్నామ్నామనుకీర్తనమ్ ।
మదిష్టక్షేత్రవాసశ్చ   ముక్తిసాధనమక్షతమ్ ॥ ౫౨౫॥
॥ ఇతి శివరహస్యాన్తర్గతే  ఓఙ్కారప్రోక్తం   ముక్తిసాధనార్థం  శివార్చనోపదేశం ౧
సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౩ । ౫౧౫।౧-౫౨౫॥
- .. shrIshivarahasyam ugrAkhyaH saptamAMshaH . adhyAyaH 13 . 515.1-525 ..

Notes:

Brahmā బ్రహ్మా , Viṣṇu విష్ణు et al Deva-s దేవాః observe the Form of Oṃkāra

ఓంకార engaged in Śivadhyāna శివధ్యాన and are curious to know from him about

who should be worshiped in order to attain Mukti ముక్తి. Oṃkāra ఓంకార delivers

the upadeśa ఉపదేశ about Cultivating worship of Śiva శివ; and, that Śivārcanam

శివార్చనమ్, Śivadhyānam శివధ్యానమ్, Śivanāmānukīrtanam శివనామానుకీర్తనమ్ and

Śivakṣetranivāsa శివక్షేత్రనివాస  is the means to Liberation (Muktisādhana ముక్తిసాధన).
He conveys that upon being requested by Śivā శివా, the same was also told by Śiva శివ.
Encoded and proofread by Ruma Dewan

